
            
 
 
ᓯᑦᑕᕝᕙ 9, 2011 
 
ᐊᖏᔪᖅᑳᖅ ᓯᑏᕙᓐ ᕼᐋᐳ 
ᐊᖏᔪᖅᑳᖅ ᑲᓇᑕᒧᑦ 
80 ᕗᐊᓕᓐᑕᓐ ᐊᖅᑯᑖ 
ᐋᑐᕚ, ᐋᓐᑎᐅᕆᔪ K1A 0A2 
 
ᑲᓇᑕᐅᑉ ᐊᖏᔪᖅᑳᖓᓄᑦ, 

ᐃᒪᖓᓂ ᒥᐊᒃᓯᑰᑉ ᐅᖅᓱᐊᓗᖕᒥᒃ ᐃᕐᖓᖅᑐᖃᖅᑎᓪᓗᒍ ᐊᕐᕌᓂ ᓯᓚᕐᔪᐊᓕᒫᒧᑦ ᖃᐅᔨᔭᐅᔪᕗᖅ ᓱᕈᐃᓂᖅᐸᐅᓂᖓᓂᒃ ᓱᑲᑦᑐᒥᒃ. 
ᐅᖅᓱᐊᓗᖕᒥᒃ ᐃᕐᖓᖅᑐᖃᖅᑎᓪᓗᒍ ᐱᔮᖅᑯᑕᐅᙱᑦᑐᒥᓪᓘᓐᓃᑦ ᐅᖅᓱᐊᓗᖕᒥᒃ ᑯᕕᔪᖃᖅᑎᓪᓗᒍ ᐅᑭᐅᖅᑕᖅᑐᒥ ᓱᕈᐃᒍᓐᓇᕐᒪᑦ 
ᓄᓇᒥᒃ ᐊᕐᕌᒍᒐᓴᓐᓄᑦ. ᑲᓇᑕ ᐊᑕᐅᓯᐊᑐᐃᓐᓇᕐᓗᓂ ᐱᕕᖃᖅᑎᑕᐅᕕᖃᕐᒪᑦ ᐅᑭᐅᖅᑕᖅᑐᒥ ᐃᒪᕐᒥ ᐃᑎᔪᒥ 
ᐅᖅᓱᐊᓗᖕᓂᐊᕐᕕᐅᒐᔭᖅᑐᒥᒃ ᐊᒻᒪ ᒑᓴᓖᒥᒃ ᐱᔪᓐᓇᐅᑎᖃᕐᓂᕐᒥᒃ ᐅᓪᓗᒥᓗ ᐅᓗᕆᐊᓇᖅᑐᒦᓕᖅᓱᓂ ᑕᒪᒃᓱᒧᖓ 
ᑕᐃᒪᐃᑦᑐᖃᓚᐅᖅᓯᒪᑎᓐᓇᒍ ᐅᑭᐅᖅᑕᖅᑐᒥ. 

ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᕐᔪᐊᖏᑦ ᖃᓄᖅᑑᕈᑎᖃᕆᐊᖃᓕᖅᑐᑦ ᒪᓕᒐᓕᐅᕐᓂᒃᑯᑦ ᓯᕗᓪᓕᖅᐹᒥᒃ ᐅᖅᓱᐊᓗᖕᒥᒃ ᒑᓴᓖᒥᓪᓗ 
ᐃᑎᔪᒥ ᐃᒪᕐᒥ ᑲᐃᕗᕐᓂᐊᕐᓗᑎᒃ ᐅᐊᖕᓇᖓᓂ ᐅᑭᐅᖅᑕᖅᑑᑉ ᐃᒪᖏᓐᓂ ᑲᒪᒋᒌᓚᐅᕐᓗᓂᔾᔪᒃ ᐅᑭᐅᖅᑕᖅᑐᒥ ᐃᒪᕕᖕᒥ ᑲᐃᕗᕐᓂᕐᒧᑦ  
ᕿᒥᕐᕈᓂᕐᒥᒃ. ᐃᓱᒪᓗᒋᔭᐅᓂᖅᐹᖑᔪᖅ ᕿᒥᕐᕈᓂᕐᒥ ᓴᓇᓂᖅ ᓱᕈᕈᑕᐅᖃᑦᑕᑎᓪᓗᒍ ᓯᓚᐅᑉ ᐊᓯᔾᔨᑕᕐᓂᖓᓂ 
ᖁᓚᕐᓇᐃᖅᑕᐅᓯᐊᕐᓗᓂ ᓱᕈᕐᓇᖅᑐᒻᒪᕆᖕᒥᒃ ᐃᕐᖓᖅᑐᖃᒃᑲᓐᓂᕋᔭᖁᓇᒍ ᓯᑰᑉ ᐊᑖᒍᑦ ᓯᓚᐅᑉ ᐊᓯᔾᔨᔭᕐᓂᖏᑦ ᒪᓕᓪᓗᒋᑦ. 
 
ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᕐᔪᐊᖏᑎᒎᑑᙱᑦᑐᖅ, ᒐᕙᒪᒋᔭᐃᑦ ᓴᒻᒥᔭᐅᕗᖅ ᐊᐱᖅᑯᑎᖃᕐᕕᐅᓪᓗᓂ ᓇᖕᒥᓂᖅ: ᑲᓇᑖ 
ᑲᔪᓯᑎᑦᓯᓚᖓᕙ ᐊᑐᐃᓐᓇᐅᑎᑦᓯᓗᓂ ᓄ}ᓂᒃ ᐃᓂᒋᔭᐅᔪᓂᒃ ᐅᑭᐅᖅᑐᖅᑐᒥ ᐃᒪᕕᖕᒥ ‐ ᐱᖃᓯᐅᑎᓗᒋᑦ ᐃᑎᔪᑦ ‐ 
ᒪᑐᐃᖓᑎᑦᓯᕕᐅᔪᑦ ᐅᖅᓱᐊᓗᖕᒥᒃ ᒑᓴᓖᒥᓪᓗ ᕿᓂᕐᕕᐅᓗᑎᒃ ᓱᓕ ᐊᐱᖅᑯᑕᐅᓯᒪᔪᑦ ᐃᓱᒫᓘᑕᐅᓪᓚᕆᑦᑐᑦ ᑭᐅᔭᐅᓚᐅᖅᓯᒪᑎᓐᓇᒋᑦ?  
 
ᐃᒫᓗᒃ ᑐᓄᕕᐊᖅ ᑲᓇᑕᒥ, ᑲᑐᔾᔨᖃᑎᒌᑦ ᐱᒋᐊᖅᑎᑕᒥᓃᑦ ᓯᕗᓕᖅᑕᐅᑦᓱᑎᒃ ᐅᑯᓄᖓ ᐱᐅ ᓯᐅᕆᑕᐳ ᑐᕋᔅᑯᓐᓄᑦ ( Pew 
Charitable Trusts), ᑖᒃᑯᐊ ᐱᔭᕇᕋᑖᖅᑲᕐᒦᑦ ᐊᑕᖏᖅᓱᒋᑦ ᒪᓕᒐᓕᕆᓂᒃᑯᑦ ᐊᑕᐅᒐᓕᕆᓂᒃᑯᓪᓗ ᖃᐅᔨᓴᑦᓯᐊᓂᕐᒥᒃ ᑲᓇᑕᐅᑉ 
ᐊᑐᖅᑕᖏᓐᓂᒃ ᒫᓐᓇᐅᔪᖅ ᐱᔪᓐᓇᐅᑎᓄᑦ ᐊᑕᐅᒐᕐᓄᓪᓗ ᐃᒪᕕᖕᒥ ᐅᑭᐅᖅᑕᖅᑐᒥ ᐅᖅᓱᖅᑎᕈᑎᓄᑦ ᒑᓴᓖᓄᓪᓗ. 
ᓇᑦᓯᐅᑎᖃᓯᐅᑎᓯᒪᔪᖅ ᐅᓂᒃᑳᒥ, ᐊᑐᐃᓐᓇᕈᖅᑎᕐᓂᖅ ᐅᑭᐅᖅᑕᖅᑐᒨᖓᓂᕐᒥᒃ: ᐊᑕᐅᒐᐃᑦ ᐊᑐᓕᖅᑎᑕᐅᒍᒪᔪᑦ ᐋᖅᑭᒋᐊᕐᓗᒋᑦ 
ᑲᓇᑕᐅᑉ ᐊᑐᖅᐸᑦᑕᖏᑦ ᐱᔪᓐᓇᐅᑎᓄᑦ ᐊᑕᐅᒐᕐᓄᓪᓗ ᐃᒪᕕᖕᒥ ᐅᑭᐅᖅᑕᖅᑐᒥ ᐅᖅᓱᖅᑎᕈᑎᓄᑦ ᒑᓴᓖᓄᓪᓗ. ᓇᓗᓇᐃᔭᐃᓯᒪᔪᖅ 
ᓴᙲᓐᓂᖏᓐᓂᒃ ᐊᑐᖅᑕᐅᕙᑦᑐᒥ ᒫᓐᓇᐅᔪᖅ ᑐᒃᓯᕋᕈᑎᖃᖅᓱᓂᓗ ᖁᓕᓪᓗ ᐊᑕᐅᓯᕐᓗ ᐊᑐᕆᐊᕋᒃᓴᓂᒃ ᐊᑕᐅᒐᕐᒥᒃ 
ᐋᖅᑮᒋᐊᕈᑕᐅᓂᐊᖅᑐᓂᒃ. ᐊᑐᓕᖅᑎᑕᐅᖁᔭᕗᑦ ᐋᖅᑭᒋᐊᕈᑕᐅᓂᐊᖅᑎᓪᓗᒍ ᖃᐅᔨᓴᕐᓗᒋᑦ ᐊᑐᓂᒃ ᐊᑐᖅᑕᐅᔪᑦ ᒫᓐᓇᐅᔪᒥ 
ᐱᔪᓐᓇᐅᑎᑎᒍᑦ ᐊᑕᐅᒐᖅᑎᒍᓪᓗ ᑐᒃᓯᕋᕈᑎᖃᖅᓱᓂᓗ ᑐᙵᕕᖃᑦᓯᐊᖅᑐᓂᒃ ᐊᑐᕆᐊᓕᓐᓂᒃ ᐊᑐᐊᒐᖅᑎᒍᑦ 
ᓯᕗᓕᕈᑕᐅᓂᐊᖅᑐᓂᒃ, ᓄᓇᕐᔪᐊᒥ ᐊᑐᖅᑕᐅᒍᓐᓇᖅᑐᒥᒃ ᑯᕕᔪᖃᕐᓂᖅᐸᑦ ᐃᕐᖓᖅᑐᖃᕐᓂᖅᐸᑦ ᐊᑐᐊᒐᕐᓂᒃ, ᐊᒻᒪ 
ᑐᑭᓯᒋᐊᕐᕕᖃᖃᑦᑕᑲᓐᓂᓂᕐᒥᒃ ᖃᐅᔨᒪᑎᓯᓂᕐᒥᓪᓗ ᐃᓄᖕᓂᒃ ᐅᑭᐅᖅᑕᖅᑐᒥᐅᑕᓂᓪᓗ. 
 
ᐊᓯᐊᒍᑦ ᑎᑎᖅᑲᒃᑯᑦ, ᐅᖅᑲᕆᒃᓴᖅᓯᒪᔪᒍ ᐅᓂᒃᑳᒃᑯᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ ᐃᓱᒪᒋᔭᐅᓯᒪᖁᓪᓗᒍᓗ 
ᐅᑭᐅᖅᑕᖅᑐᒥ ᐃᒪᕕᖕᒥ ᑲᐃᕗᕐᓂᕐᒧᑦ ᕿᒥᕐᕈᑎᓪᓗᒋᑦ ᐊᑐᓕᖅᑎᑕᐅᖁᔭᐅᔪᓂᒃ ᒪᓕᓪᓗᒍ ᐃᖕᒥᒃᑯᑦ ᐊᑕᐅᒐᖅᑎᒍᑦ 
ᐊᑐᖅᑕᐅᔭᕆᐊᓕᒻᒥ. ᕿᒥᕐᕈᓂᐊᖅᑎᓪᓗᒋᑦ ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒥᒃ, ᐊᔭᐅᖅᑐᖅᓯᒪᔭᕗᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᕐᔪᐊᖏᑦ ᐅᖃᐅᓯᖃᕈᓪᓗᒋᑦ ᐊᑕᖏᕐᓗᓂ ᐊᑕᐅᒐᕐᓂᒃ ᐋᖅᑭᒋᐊᕆᓂᕐᒥᒃ ᐱᓇᓱᐊᒐᐅᔪᒥᒃ ᖃᐅᔨᑎᑉᐸᓪᓗᒋᓪᓗ ᓴᓇᕙᑦᑐᑦ 
ᑐᒃᓯᕋᖅᑐᓂᒃ ᐃᒪᕕᖕᒥ ᑲᐃᕗᕈᓴᔪᑦ ᐅᑭᐅᖅᑕᖅᑐᒥ ᑖᓐᓇ ᐱᔭᕇᖅᑕᐅᓚᐅᙱᓐᓂᖓᓂ. 
 
ᑭᓯᐊᓂᓕ, ᑕᒪᒃᓱᒪᙵᑦ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᕐᔪᐊᖏ ᐱᒋᐊᖅᑎᑦᓯᒐᓗᐊᖅᐸᑕ, ᑲᓇᑕ ᐊᑐᐃᓐᓇᐅᓚᖓᙱᑦᑐᖅ 
ᐅᑭᐅᖅᑕᖅᑐᒨᖓᓂᕐᒥᒃ ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ ᒑᓴᓖᓕᕆᓂᕐᒧᓪᓗ ᐱᔾᔪᑎᒋᓪᓗᒍ ᐊᒥᓲᒻᒪᑕ ᐱᑕᖃᐅᙱᑦᑐᑦ 
ᓇᓗᓇᐃᔭᖅᓯᒪᔭᕗᑦ ᐅᓂᒃᑳᒥ ᐊᑖᓃᒻᒪᑕ ᐊᐅᓚᑕᖏᓐᓂ ᒐᕙᒪᑐᖃᒃᑯᑦ, ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᕐᔪᐊᖏᑕᐅᙱᑦᑐᖅ. 
ᐊᑐᓕᖅᑎᑕᐅᒍᒪᔪᑦ ᑖᒃᑯᐊ ᐱᑕᖃᐅᙱᑦᑐᑦ ᐱᖃᓯᐅᑎᔪᑦ ᐅᑯᓇᙵᑦ: 



 
 ᐊᑐᖅᑕᐅᔭᕆᐊᓕᖕᓂᒃ ᐱᓇᓱᐊᕈᑎᑦᓴᓕᐅᕐᓂᖅ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ: ᐃᓄᓕᕆᔨᑐᖃᒃᑯᑦ ᐱᕙᒌᔭᖅᓯᒪᒋᐊᓖᑦ 

ᐊᑐᖅᑕᐅᔭᕆᐊᓕᖕᓂᒃ ᐱᓇᓱᐊᕈᑎᑦᓴᓕᐅᕐᓂᕐᒥᒃ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ ᐱᖃᓯᐅᑎᔪᒥᒃ ᓴᖅᑭᑎᑦᓯᔪᒥᓪᓗ 
ᑭᓪᓕᓯᓂᐊᕐᓂᕐᒧᑦ ᑐᓴᖅᑎᑦᓯᒍᑎᓂᒃ ᐊᑐᑐᐃᓐᓇᕆᐊᓕᖕᓂᒃ  ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ 
ᓴᖅᑭᕋᔭᖅᑐᓂᒃ ᐊᑐᐃᓂᖃᕋᔭᖅᑐᓂᒃ ᐃᓄᖕᓂᒃ ᐊᕙᑎᒥᓪᓗ ᓂᕈᐊᕋᒃᓴᓕᐅᖅᑐᖃᙱᓐᓂᖓᓂ, ᓯᕗᓪᓕᖅ  ᐃᒪᕕᖕᒥ 
ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ (ᐊᑐᓕᖅᑎᑕᐅᒍᒪᔪᖅ 1)  
 

 ᐃᓄᖕᓂᒃ ᖃᐅᔨᒋᐊᕐᕕᖃᕐᓂᖅ: ᑯᐃᑉ ᓄᓇᖁᑎᖃᕐᓂᕐᒧᑦ ᐊᑐᕐᓂᐊᕐᓂᕋᖅᓯᒪᔭᖏᑦ ᒪᓕᑦᑕᐅᓂᐊᖅᐸᑕ, ᐃᓄᓕᕆᔨᑐᖃᒃᑯᑦ 
ᐊᐅᓚᑦᓯᒋᐊᓖᑦ ᖃᐅᔨᒋᐊᕐᕕᖃᖃᑦᑕᓂᕐᒥᒃ ᐃᓄᐃᑦ ᑲᑐᔾᔨᖃᑎᒌᖁᑎᖏᓐᓂᒃ ᐱᔭᕆᐊᖃᓪᓚᕆᑦᑐᑎᒍᑦ 
ᐱᔪᓐᓇᐅᑎᑖᕋᓱᐊᖅᑐᖃᓕᕋᐃᑉᐸᑦ ᐱᖃᓯᐅᑎᓗᒍ ᓂᕈᐊᕋᒃᓴᓕᐅᕐᓂᖅ, ᐊᑭᑦᑐᕋᐅᑎᓕᐅᕈᒪᓂᕐᒧᑦ,  
ᖃᐅᔨᒐᓱᐊᕈᒪᔪᖃᖅᑎᓪᓗᒍᓗ (ᐊᑐᓕᖅᑎᑕᐅᒍᒪᔪᖅ 2, 5 ᐊᒻᒪ 8)  

 
 ᐱᒋᐊᖅᑐᖃᓚᐅᖅᑎᓐᓇᒍ ᐱᔭᕆᐊᖃᖅᑎᑕᐅᔪᑦ: ᐊᖏᕈᑕᐅᔪᖃᙱᓐᓂᖓᓂ ᐊᑭᑦᑐᕋᐅᑕᐅᒐᔭᖅᑐᓂᒃ ᐃᒪᕕᖕᒥ 

ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ, ᐃᓄᓕᕆᔨᑐᖃᒃᑯᑦ ᐊᐅᓚᑦᓯᔾᔪᑕᐅᓂᐊᖅᑐᓂᒃ 
ᐅᑭᐅᖅᑕᖅᑐᒨᖓᒐᓗᐊᕐᒪᖔᑕ ᑲᒪᒋᔭᖃᕆᐊᓖᑦ ᐱᖏᐊᖅᑐᖃᓚᐅᖅᑎᓐᓇᒍ ᐱᔭᕆᐊᓕᓐᓂᒃ ᐊᕙᑎᓕᕆᓂᕐᒨᖓᔪᓂᒃ 
ᑮᓇᐅᔭᓕᐅᕈᑎᓅᖓᔪᓂᓪᓗ  (ᐊᑐᓕᖅᑎᑕᐅᒍᒪᔪᖅ 3)‐ 
 

 ᐃᓄᐃᑦ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖓ: ᐃᓄᐃᑦ ᑎᒥᐅᔪᖁᑎᖏᑦ ᐊᕙᑎᓕᕆᓂᕐᒧᑦ ᐊᑐᐃᓐᓇᐅᓂᐊᕐᒪᑕ 
ᕿᒥᕐᕈᒋᐊᖃᓕᕈᑎᒃ ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ ᖃᐅᔨᒐᓱᐊᕐᕕᖃᕈᒪᓂᕐᒧᓪᓗ, 
ᐃᓄᓕᕆᔨᑐᖃᒃᑯᑦ ᑮᓇᐅᔭᖃᖅᑎᑦᓯᑲᓐᓂᕆᐊᓖᑦ ᐊᒥᓱᙳᕆᐊᖅᑕᐅᖁᓪᓗᒍ ᖃᐅᔨᒐᓱᐊᑦᓯᐊᕐᓂᖅ 
ᐱᖃᓯᐅᔾᔭᐅᓯᒪᙱᑦᑐᓂᒃ (ᐊᑐᓕᖅᑎᑕᐅᒍᒪᔪᖅ 8) 

 
 ᐱᔪᓐᓇᐅᑎᑖᕋᓱᐊᖅᑐᖃᓕᕋᐃᑉᐸᑦ ᑐᑭᒋᔭᐅᑎᑕᐅᔪᓂᒃ ᕿᒥᕐᕈᓂᖅ: ᖃᓄᐃᒋᐊᕈᑕᐅᒍᓐᓇᖁᓪᓗᒋᑦ ᓴᖅᑭᐸᓪᓕᐊᔪᑦ 

ᖃᐅᔨᔭᐅᙱᑐᓪᓗ ᐊᑐᓕᕈᓐᓇᖅᑐᑦ ᐅᑭᐅᖅᑕᖅᑐᒥ, ᒐᕙᒪᒃᑯᑦ ᓴᖅᑮᒋᐊᓖᑦ ᐊᑐᖅᑕᐅᒐᔭᖅᑐᒥᒃ ᕿᒥᕐᕈᓂᕐᒧᑦ 
ᓄᖅᑲᑎᑦᓯᓂᕐᒧᓪᓗ (ᐊᑭᓖᒋᐊᖃᖅᑎᑦᓯᓂᕐᒧᑦ ᐃᑲᔫᓯᐊᖅᑖᑎᑦᓯᓂᕐᒧᓪᓗ) ᐊᓯᔾᔨᖅᑕᐅᕕᖃᕐᕕᖃᕐᓗᓂ ᓯᕕᑐᔪᒧᓪᓗ 
ᐊᑐᖅᑕᐅᒍᓐᓇᕋᔭᖅᑐᒥᒃ ᐱᔪᓐᓇᐅᑎᑖᕋᓱᐊᖅᑐᖃᖅᑎᓪᓗᒍ ᑐᑭᒋᔭᐅᑎᑕᐅᔪᓂᒃ ᒪᓕᓪᓗᒍ 
ᐊᖏᖅᑕᐅᕕᖃᖅᑎᑕᐅᒍᓐᓇᕐᓂᖅ ᐊᓯᔾᔩᒋᐊᖃᖅᑐᖃᓕᕋᐃᑉᐸᑦ ᐊᑐᖅᑕᐅᔪᑦ ᒪᓕᓪᓗᒋᑦ (ᐊᑐᓕᖅᑎᑕᐅᒍᒪᔪᖅ 9)  

 
 ᐃᓄᖕᓄᑦ ᓄᓇᑖᖅᓯᒪᖃᑕᐅᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᓂᖏᖅᑕᕐᓃᓪᓗ: ᓇᓕᒧᒌᑦᓯᐊᖅᑎᓐᓂᐊᕐᓗᒋᒃ ᐊᑐᖅᑕᐅᔪᑦ 

ᐅᓪᓗᒥ ᐅᓗᕆᐊᓇᖅᑐᒦᑎᑦᓯᑦᑕᐃᓕᓂᕐᒧᑦ ᐃᓄᓐᓄᑦ ᓄᓇᓕᒋᔭᐅᔪᓂᒃ ᓯᕗᓂᑦᓴᑎᓐᓂ ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  
ᒑᓴᓖᓕᕆᓂᕐᒧᓪᓗ, ᒐᕙᒪᒃᑯᑦ ᐸᕐᓇᐅᑎᓕᐅᕆᐊᖃᖅᐳᑦ ᓄᑖᓂᒃ ᐃᑲᔪᖅᑕᐅᒍᑎᒃᓴᓂᒃ ᐊᔩᖃᑎᒌᓐᓂᒃᑯᑦ 
(ᐊᑐᓕᖅᑎᑕᐅᒍᒪᔪᖅ 10). 

 
ᑲᑎᒃᓱᒋᑦ, ᖁᓕᓪᓗ ᐊᑕᐅᓯᕐᓗ ᐊᑐᓕᖅᑎᑕᐅᒍᒪᔪᑦ ᐅᓂᒃᑳᑎᓐᓃᑦᑐᑦ ᑎᑎᕋᖅᑕᐅᓯᒪᓂᕐᒥᒃ ᓴᖅᑭᑎᑦᓯᕗᑦ ᖃᓄᖅ ᑲᓇᑕ 
ᐊᑐᐃᓐᓇᐅᑎᑦᓯᒍᓐᓇᕐᒪᖔᖅ ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ ᐅᑭᐅᖅᑕᖅᑐᒨᖓᑎᓪᓗᒍ. ᐃᒫᓗᒃ ᑐᓄᕕᐊᖅ 
ᑲᓇᑕᒥ ᑲᑐᔾᔨᖃᑎᒌᑦ ᐊᑐᐃᓐᓇᐅᕗᑦ ᐃᑲᔪᖅᑕᐅᒍᒪᔪᖃᓕᖃᐃᑉᐸᑦ ᐃᑲᔪᕐᕕᒋᒍᓐᓇᖅᑕᖏᑎᒍᑦ ᐊᖅᑭᒋᐊᕐᓂᐊᕐᓗᒋᑦ 
ᐊᑐᖅᑕᐅᕙᑦᑐᑦ.‐ 
 
ᐋᖅᑭᒋᐊᕈᑎᒃᓴᐅᒍᒪᔪᑦ ᐊᑐᓕᖅᑎᑕᐅᓚᐅᖅᑎᓐᓇᒋᑦ, ᑲᓇᑕ ᐊᑐᐃᓐᓇᐅᔪᕆᙱᑕᕗᑦ ᐃᒪᑯᖕᒥ ᐃᑎᔪᒥ ᑲᐃᕗᕐᓂᕐᒧᑦ ᐅᑭᐅᖅᑕᖅᑐᒥ. 
ᑕᐃᒪᐃᒻᒪᑦ, ᑐᒃᓯᕋᖅᐳᒍ ᓄᖅᑲᖓᑎᑕᐅᖁᓪᓗᒋᑦ ᓄᑖᑦ ᐊᑐᖅᑐᐊᓂᕐᒧᑦ ᐱᔪᓐᓇᐅᑎᖃᕐᓂᒧᓪᓗ ᐃᒪᕕᖕᒥ 
ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ ᐅᑭᐅᖅᑕᑑᑉ ᐃᒪᕕᖓᓂ. ᑖᓐᓇ ᓄᖅᑲᖓᑎᑦᓯᓂᖅ ᑲᓇᑕᒥᒃ ᐱᕕᖃᖅᑎᑦᓯᓂᐊᕐᒪᑦ 
ᑲᔪᓯᑎᑦᓯᓂᕐᒥᒃ ᐋᖅᑭᒋᐊᕈᑕᐅᒋᐊᖃᓪᓚᕆᑦᑐᓂᒃ ᓴᖅᑭᑎᑦᓯᓂᐊᕐᓗᓂ ᐃᒪᕕᖕᒥ ᐅᖅᓱᖅᑎᕈᑎᓕᕆᓂᕐᒧᑦ  ᒑᓴᓖᓕᕆᓂᕐᒧᓪᓗ 
ᐅᑭᐅᖅᑕᖅᑐᒨᖓᔪᒥᒃ ᐱᓕᕆᐊᖑᔪᒥᒃ. ᑕᐃᒪᐃᓐᓂᐊᖅᐸᑦ, ᑲᓇᑕ ᓱᓕᓂᖃᕐᓂᐊᖅᐳᖅ ᐅᑭᐅᖅᑕᑑᓂᕐᒧᑦ, ᐱᓂᐊᕐᓂᕋᖅᓯᒪᔭᒥᓄᑦ 
ᐅᑭᐅᖅᑕᖅᑐᒥᐅᖁᑎᒥᓄᑦ ᐃᓄᖕᓄᑦ, ᐊᒻᒪ ᓯᕗᓕᖅᑎᐅᓂᕐᒧᑦ ᐅᑭᐅᖅᑕᖅᑐᒥ. 
 
ᖁᔭᓐᓇᒦᒃ ᐃᓱᒪᒋᒋᐊᕋᕕᐅᒃ ᐅᔾᔨᕆᓪᓗᒍᓗ ᑕᒪᓐᓇ.  
 
 
 
ᐃᖅᑲᒋᓪᓗᑎᑦ, 
 
 
ᑐᕆᐊᕗ ᑕᐃᓗ        ᓯᑳᑦ ᕼᐊᐃᓕᒪᓐ 



ᐊᑐᐊᒐᓕᕆᓂᕐᒧᑦ ᑐᑭᒧᐊᒃᑎᑦᓯᔨ    ᑐᑭᒧᐊᒃᑎᑦᓯᔨ, ᑲᓇᑕᒥ ᐅᑭᐅᖅᑕᖅᑐᒥ ᐱᓕᕆᐊᒧᑦ 
ᐃᒫᓗᒃ ᑐᓄᕕᐊᖅ ᑲᓇᑕᒥ      ᐊᕙᑎᓕᕆᓂᕐᒧᑦ ᑲᑐᔨᔾᖃᑎᒌᓂᒃ 
 
ᑎᑎᕋᖅᓯᒪᔪᒥᒃ ᐱᖃᑕᐅᔪᑦ: ᑲᑎᒪᔨ ᔮᓐ ᑕᓐᑲᓐ, ᒥᓂᓯᑕ ᓄᓇᖃᖅᑳᓯᒪᔪᓄᑦ ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᓂᕐᒧᑦ 
ᑲᑎᒪᔨ ᔫ ᐊᓕᕗ, ᒥᓂᓯᑕ ᓄᓇᒥᐅᑕᓕᕆᓂᕐᒧᑦ 
ᑲᑎᒪᔨ ᑮᔅ ᐋᔅᕕᐅᓪ, ᒥᓂᓯᑕ ᐃᖃᓗᓕᕆᓂᕐᒧᑦ ᐃᒪᕕᓕᕆᓂᕐᒧᓪᓗ ᑲᓇᑕᒥ 
ᑲᑎᒪᔨ ᐲᑕ ᑎᐊᑦ, ᒥᓂᓯᑕ ᐊᕙᑎᓕᕆᓂᕐᒧᑦ 
  


